
Sabato, la 2an de atigusto 2014 N-ro 6

Rezolucio
de la 99-a Universala Kongreso de Esperanto

Ni, 706 partoprenantoj en la 99-a Universala Kongreso de Esperanto, venintaj
el 57 landoj de ¢iuj mondopartoj al Bonaero, Argentino,

Diskutinte en pluraj sesioj pri la temo "Cu la nepoj nin benos? Streboj al
datiripova estonteco";

Konstatinte,

ke Esperanto reprezentas plene aktualan strebadon, kun evidentaj ligoj al aliaj
esencaj agadoj kadre de la nuntempaj tutmondigaj tendencoj,

ke la celado al sanaj, datiripovaj socioj, bazitaj sur paco, justeco, demokratio
kaj ekonomio servanta al la homoj kun respekto al la vivosubtenaj sistemoj de
la naturo, kongruas al la interkultura solidareco kiu ¢iam motivis la Esperanto-
movadon, kaj

ke en la diversaj aliroj al datiripovo ofte mankas sufica atento al la ligo inter la
lingvaj demandoj kaj aliaj esencaj agadoj, kio donas al ni la taskon datire kaj
pli efike labori tiukampe;

Alvokas

Ciujn subtenantojn de Esperanto fari Cion eblan por plenumi nian apartan rolon
kiel movado por justa, konscia multlingvismo, kaj vicigi inter la diversaj
sociaj movadoj por interkultura kaj kontratdiskriminacia edukado, homa;
rajtoj, naturprotektado, popola klerigado, rimedoSparaj vivstiloj kaJ aliaj;

Deklaras,

ke la valoroj necesaj al la konstruado de datiripova monda socio estas kernaj
valoroj de nia movado, car mondo, en kiu Esperanto datire havos sencon, estos
mondo, kiu ekonomie kaj ekologie, politike kaj kulture, konservas diversecon,
pacon kaj justecon.

Helpu la Bonaeran E-Bibliotekon
Ni antatidankas pro via donaco por la biblioteko de Bonaera Esperanto-Asocio!
Bonvolu aceti libron ¢e la UEA-libroservo kaj lasi gin en iu specifa skatolo por tiu celo.




Intensa interna raportado

de UEA.

Tra la kongresa semajno disiris gis nun ses komunikoj. Temis pri tradiciaj retmesagoj, Car mankas
¢i-jare la pli allogaj kaj modernaj ebloj afiSi rezultojn en retejoj at sendi vivajn filmojn el diversaj
programeroj. Manke de tiuj ebloj, tamen funkciis tradiciaj solvoj, lat la sekva skemo:

Komuniko 1: Inatiguro, parto 1 (simplatekste kaj ilustrita versio kiel PDF)

Komuniko 2: La festparola teksto de Mark Fettes (tekste kaj ilustrita PDF)

Komuniko 3: Inatiguro, parto 2 (tekste kaj ilustrita PDF)

Komuniko 4: Tago de Konsciigo (kun aldono de lumbildaro pri datiripova evoluo, uzita tiutage)
Komuniko 5: Tago de Kapabligo (kun aldono de lumbildaro pri la AMO-programo)

Komuniko 6: Komitata Kunsido vendrede (nur tekste)

Tiuj informoj atingis la anojn de la Komitato kaj Konsilio de UEA, la regionajn komisionojn de UEA,
la estraron kaj oficejon de TEJO, la estraron, sekciestrojn kaj komitatanojn kaj aktivulojn de ILEI la
retgrupojn <uea-membroj> kaj <e-ins> de ILEI, kelkajn gazetojn, kaj la Landajn kaj Fakajn Asociojn

SMG KN 57

RAPORTOJ

IKEK - http://www.ikek.org/
En vendredo inter la 12a kaj 13a, en la salono
Sekelj 10 kongresanoj diskutis la komunisman
utopion. Kelkaj suferis en sia vivo persekutojn pro
sia jideologioj kaj agado. Unu el la partoprenantoj
proponis edukadprogramon por formi novan
homon. Reprezentanto el Cinio konfirmis la
vivantecon de komunistaj partioj de diversaj lando;j.
Socialista paro faris intervjuon pri la rolo de
komunistoj en UEA.

Dieter Rooke KN 160

TADEN-kunveno

En la kunveno de Tutmonda Asocio de Esperantistaj
Nefumantoj - TADEN (Hess, mardon). Ceestis 7
nacioj, entute 8 personoj. La unua ¢i-jara numero de
“Puraj Pulmoj”, ricevita interrete au ¢i-hore
transdonita, enhavas eraran mencion de Urugvajo
kiel viktimo de komerc-traktato kun Usono, el kiu
Philip Motris sukcesis trudi 3-miliardon da dolaroj
pro tabakreklama malpermeso. Tiun sorton trafis la
malric¢an Ekvadoron.

Ja okazis ekonomia perdo al Urugvajo, ar British
American Tobacco kaj Philip Morris komune

senpovigis lokan cigared-fabrikon per dumpingo

de siaj cigaredoj. En Nederlando generaligis la
fummalpermesoj nun ankat al senpersonaraj
trinkejoj. Fumas precipe junaj virinoj, apenai
regresas la nombro de tabakrilataj mortokazoj,

po 19 000 jare. Sed esperigas senfumigo de lernejaj
kortoj kaj altigo de la minimuma ago permesanta
aceti fumajojn. Alkoholaj drink-bravurajoj
senkonsciigas precipe knabinojn, festetaj drogoj
devus esti kontrolataj.

Usono jam en la 1970aj jaroj liberigis de troa
fumado. Oni generale observas la legojn, ne nur en
Novjorkio. Kelkaj Statoj de Usono liberigis la
uzadon de marihuano. Ankaii en Italio publikaj
transportiloj fumliberigis. Informado de membro al
junaj patrinoj k.a. junuloj ne ¢iam vekas komprenan
reagon. Nia Ceestanto mem suferas la sekvojn de
longa pasiva fumado. Batalo kontrai fumado
postulas grandan sinregon: “Se vi amas viajn
infanojn, bonvolu ne fumi ce ili”.

En Germanio NID (Iniciato de Nefumanto de
Germanio) forte agas kontrall tabak-uzo.
La e-cigaredo (elektronika) povas esti dangero pro
mortiga dozo da nikotino.

Rob Moerbeek, KN 44

I

=
)

BONAERA VOCO. Kongresa kuriero de la 99a Universala Kongreso de Esperanto.

Redaktoro: Fabricio Valle — Enpagigisto: José R. Tenorio.
Adreso: redakcio@revuoesperanto.org





